
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধুলিরাশি।
৬৭






কা’র আশা ছিল ভাই, আজিকে তোমারে,

 ল’য়ে পুনঃ আমোদে মাতিব?

ভেবেছিনু এ রতন আমাদের নয়,

 ধরণীতে আর না পাইব॥



কত মাস ছিলে শুয়ে যাতনা-শয্যায়,

 মূর্ত্তিমতী সহিষ্ণুতা যেন।

দারুণ যাতনা কত স’য়েছ নীরবে,

 আঁখি-জলে ভাসিত নয়ন॥



ঘোর যাতনার ছায়া সরল আননে,

 দেখিতাম নীরবে বসিয়ে।

নিশার আঁধার ভেদি চির দয়াময়ে,

 কত বার ডাকিতে কাঁদিয়ে॥



আঁধার রজনী, যবে জগত ঘুমায়,

 নিবু নিবু দীপের আলোকে।

দেখেছি ও আঁখি দুটি স্বর্গপানে চেয়ে,

 নীরবেতে পরমেশে ডাকে॥

		 এই পাতা শেষ সম্পাদিত হয়েছে ১৬:৩৪টার সময়, ৪ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

